
阮是對佗位來兮   謝金色
阿全放學返來厝裡，加阿母問講：「阿母阿母，阮是對佗位來兮呢？」

阿全雄雄問老母這款問題，老母煞毋知卜安怎加應，又復想講：「囝仔大漢本成道愛加伊教，道當做是地教伊健康教育」！
老母歹勢講出嘴，用動物作譬喻：像狗、貓、豬、鳥仔、雞仔等等，講雞仔、鳥仔是孵卵來出世兮，狗仔子是狗母生兮，豬仔子是豬母生兮，講歸半晡，比槍畫刀，抑是講到不答不七，講的人講到真認真，聽兮人抑是聽到霧煞煞。
這的時陣，阿全加阿母講：「毋過，阿文仔講伊是鹿港來兮」。 

